
Cyflwyniad

Mae CBSBG yn gweithredu casgliadau bob tair wythnos ar gyfer gwastraff na ellir ei ailgylchu a chasgliadau wythnosol ar gyfer deunyddiau y gellir eu hailgylchu o eiddo domestig gan ddefnyddio ei staff mewnol a’i fflyd cerbydau ei hun. 

Mae'r gwasanaeth casglu wrth ymyl y ffordd yn cael ei gynnal o ddydd Llun i ddydd Gwener gan gynnwys y diwrnodau hynny, ac eithrio Dydd Nadolig, Dydd San Steffan a Dydd Calan pan fydd y diwrnodau casglu’n cael eu cytuno a'u gwneud yn hysbys i breswylwyr ymlaen llaw.

Rhaid cyflwyno'r holl gynwysyddion wrth ymyl y palmant ar y diwrnod casglu erbyn 7am fan bellaf oni bai bod trefniant ymlaen llaw yn ei le fel casgliad â chymorth neu fod mater iechyd a diogelwch wedi cael ei adnabod. 

Ffyrdd Preifat a Heb eu Mabwysiadu

Ceidw’r cyngor yr hawl i wrthod mynd i mewn i ffyrdd preifat, heb wyneb neu heb eu mabwysiadu â cherbydau ailgylchu a chasglu sbwriel.

Bydd ffyrdd preifat, heb wyneb a ffyrdd heb eu mabwysiadu yn cael eu hasesu'n unigol o ran eu haddasrwydd yn seiliedig ar yr ystyriaethau canlynol:

· Unrhyw risgiau i iechyd a diogelwch.
· Nifer yr unedau eiddo sydd wedi'u lleoli ar y ffordd breifat neu heb ei mabwysiadu.
· Ardaloedd troi digonol i allu symud cerbydau casglu’n ddiogel.
· Unrhyw gyfyngiadau o ran mynediad neu broblemau gyda chyflwr wyneb y ffordd sy'n creu risg o ddifrod i gerbydau neu ffordd fynediad trydydd parti.
· Yr amser a'r costau a geir wrth gwblhau'r casgliad.

Mae CBSBG yn ymegnïo i ddarparu gwasanaeth effeithlon, effeithiol i bob aelwyd a chan hynny, mae'n disgwyl gwasanaeth cwsmeriaid o safon uchel gan yr holl griwiau casglu. Bydd criwiau casglu’n ymdrechu i adael cynwysyddion gwastraff mor agos â phosibl at y man casglu wrth ymyl y ffordd. Lle y bo’n briodol, bydd unrhyw wastraff a gollir neu ddeunyddiau i’w hailgylchu sy’n cwympo’n rhydd yn cael eu glanhau gan y criw casglu gan ddefnyddio'r deunyddiau glanhau a gedwir yn y cerbyd casglu. Os oes angen glanhau ychwanegol, bydd y criw casglu’n hysbysu'r Goruchwylydd.

1.0 Casgliadau Deunyddiau Sych i’w Hailgylchu a Gwastraff Bwyd

Darperir gwasanaeth wythnosol i gasglu deunyddiau i’w hailgylchu a ddidolwyd wrth ymyl y ffordd ar gyfer yr holl aelwydydd. Mae preswylwyr yn cael cynwysyddion priodol ar gyfer deunydd sych i’w ailgylchu a gwastraff bwyd. Gall preswylwyr gasglu leininau cynwysyddion gwastraff bwyd ar gyfer eu gwastraff bwyd yn rhad ac am ddim o fannau casglu lleol ac adeiladau'r cyngor. 

Gellir ailgylchu'r canlynol gan ddefnyddio'r gwasanaeth wythnosol:

· Gwastraff bwyd
· Papur
· Cardfwrdd 
· Caniau a thuniau
· Plastigau cymysg 
· Cartonau
· Poteli a jariau gwydr
· Tecstilau
· Eitemau trydanol bychain
· Batris domestig cludadwy

Os yw cartref naill ai'n gosod gwastraff allan i'w gasglu na ellir ei ailgylchu ar hyn o bryd, neu wedi ei roi yn y cynhwysydd anghywir, bydd y Criw Casglu Gwastraff yn gadael tag yn sownd wrth y cynhwysydd ailgylchu yn esbonio'r rhesymau pam nad yw'r gwastraff wedi cael ei gasglu.

2.0 Casgliadau Gwastraff o’r Ardd

Mae casgliadau gwastraff o’r ardd bob pythefnos ar gael i bob aelwyd o fis Mawrth tan fis Hydref. Ni ddarperir unrhyw wasanaeth casglu o fis Tachwedd tan fis Chwefror, pan  fydd preswylwyr yn gallu mynd ag unrhyw wastraff gwyrdd i'w Canolfan Ailgylchu Gwastraff y Cartref leol. Rhaid i breswylwyr y mae arnynt angen i wastraff o’r ardd gael ei gasglu yn ystod y tymor casglu gyflwyno'r deunydd hwn mewn sachau gwastraff o’r ardd gwyrdd yn unig, sydd ar gael i'w prynu am bris o £2.10 y sach trwy Fy Ngwasanaethau Cyngor yn www.blaenau-gwent.gov.uk neu drwy ffonio 01495 311556. 

Ni fydd sachau casglu sy'n cynnwys deunydd heblaw gwastraff gwyrdd yn cael eu casglu, gyda'r Criw Casglu Gwastraff yn gadael tag yn sownd wrth y bag yn esbonio'r rhesymau pam nad yw wedi cael ei gasglu.

3.0 Casgliadau Sbwriel

Mae pob aelwyd yn cael casgliad bob tair wythnos ar gyfer gwastraff na ellir ei ailgylchu. Darperir biniau ar olwynion i breswylwyr storio eu gwastraff na ellir ei ailgylchu ynddynt, ni chesglir unrhyw wastraff a adewir wrth ochr y bin ac mae'n ofynnol cau’r caeadau. Os nad yw'r aelwyd yn defnyddio bin ar olwynion i storio eu gwastraff, byddant yn cael eu cyfyngu i uchafswm o bedwar (60L) bag du dros y cyfnod o dair wythnos. Bydd aelwydydd ag un unigolyn yn cael biniau ar olwynion â chynhwysedd o 120L.

Bydd yr aelwydydd hynny y mae arnynt angen bin mwy na'r bin 240L safonol yn cael eu hasesu'n unigol gan y Wardeniaid Gorfodi. Os caniateir y cynhwysedd ychwanegol i aelwyd, bydd yr aelwydydd hyn yn cael eu monitro'n fanwl gan griwiau a'r Wardeiniaid Gwastraff ac os nad yw'r aelwyd yn ailgylchu eu gwastraff, yna bydd y cynhwysedd ychwanegol yn cael ei dynnu oddi arnynt.

3.1 Gorfodi

Mae'r Weithdrefn Orfodi ar gyfer troseddau gwastraff ac ailgylchu gan aelwydydd yn caniatáu dyroddi hysbysiadau Adran 46 i breswylwyr sy'n gosod gwastraff gormodol yn barhaus, ac sy'n cyflwyno gwastraff y gellir ei ailgylchu yn eu bag du/bin ar olwynion. Bydd peidio â chydymffurfio â gofynion yr Hysbysiad Adran 46 yn arwain at ddyroddi Hysbysiad Cosb Benodedig. Mae manylion y weithdrefn orfodi ar gyfer gwastraff a adewir wrth ochr biniau wedi'u cynnwys yn Atodiad 1, mae'r weithdrefn orfodi ar gyfer gwastraff na ellir ei ailgylchu wedi'i chynnwys yn Atodiad 2 ac mae’r weithdrefn orfodi ar gyfer camosod gwastraff wedi’i chynnwys yn Atodiad 3.

Bydd swyddogion yn ceisio sicrhau tystiolaeth briodol lle mae ar gael i brofi ymddygiad troseddol. Bydd hyn yn cynnwys sicrhau cyfeiriad a manylion personol meddianwyr o wastraff, datganiadau tystion a defnyddio teledu cylch cyfyng lle y bo’n briodol. Pan fydd delweddau teledu cylch cyfyng yn cael eu cymryd, gall yr Awdurdod geisio defnyddio datganiadau ar y cyfryngau cymdeithasol i adnabod unigolion pan nad yw dulliau adnabod eraill yn bosibl. 
      
4.0 Casgliadau Cynhyrchion Hylendid Amsugnol

Mae gwasanaeth wythnosol i gasglu cynhyrchion hylendid amsugnol ar gael ar gais ar gyfer gwastraff anghynnes. Gall gwastraff anghynnes gynnwys:

· Cewynnau
· Padiau anymataliaeth
· Bagiau stoma

Bydd preswylwyr sy'n cofrestru ar gyfer y gwasanaeth yn cael y bagiau gwastraff hylendid priodol y mae'n rhaid eu rhoi allan i'w casglu ar y diwrnod casglu perthnasol. Gall preswylwyr gofrestru ar gyfer casgliad trwy Fy Ngwasanaethau Cyngor yn www.blaenau-gwent.gov.uk neu drwy ffonio 01495 311556.
Bydd preswylwyr nad ydynt yn gofyn am fagiau cynhyrchion hylendid amsugnol (AHP) am 6 mis yn cael eu tynnu allan o’r gwasanaeth ond gellir eu hadfer ar gais.

Os yw'r preswylydd yn warchodwr plant cofrestredig, codir tâl am ddarparu'r bagiau gwastraff hylendid. Nid yw'r gwasanaeth ar gael i gartrefi gofal; ni dderbynnir gwastraff o gartrefi nyrsio nac ysbytai na gwastraff clinigol.

Ni ellir rhoi cynhyrchion hylendid amsugnol (AHP) mewn unrhyw fag heblaw am y bagiau a ddarparwyd, neu ni fydd y gwastraff yn cael ei gasglu. Bydd unrhyw aelwyd y ceir ei bod yn defnyddio'r bagiau AHP ar gyfer gwastraff cyffredinol yn cael ymweld gan Warden Gorfodi ar Dramgwyddau Gwastraff. Gallai hyn arwain at dynnu’r aelwyd allan o'r gwasanaeth casglu, ac os yw'r bagiau a ddarparwyd yn cael eu defnyddio ar gyfer gwastraff cyffredinol y cartref, ni fydd y rhain yn cael eu casglu. Ni fydd bagiau casglu sy'n cynnwys deunydd heblaw cynhyrchion hylendid amsugnol yn cael eu casglu, gyda'r Criw Casglu Gwastraff yn gadael tag yn sownd wrth y bag yn esbonio'r rhesymau pam nad yw wedi cael ei gasglu.

5.0 Casgliadau Gwastraff Swmpus

Mae’r tâl a godir ar hyn o bryd am y gwasanaeth casglu gwastraff swmpus yn £6.70 yr eitem, sy'n cael ei adolygu'n flynyddol. Codir yn wahanol am rai eitemau, fel rhewgell-rewgistiau mewn arddull Americanaidd, siediau a charpedi, oherwydd maint yr eitemau(au) ac y gall fod angen i'r cerbyd casglu fynd i’r eiddo ar ddau dro.

Mae Atodiad 4 yn manylu ar yr eitemau y gellir eu casglu gyda nifer yr eitemau y mae'n eu cynrychioli. Nid yw'r rhestr yn gynhwysfawr; fodd bynnag, dylid nodi bod yr awdurdod yn cadw'r hawl i wrthod casglu unrhyw eitem nad yw’r gweithredwyr, am resymau iechyd a diogelwch, yn gallu ei chasglu.

5.1 Gwneud cais am Gasgliad Gwastraff Swmpus

Gall preswylwyr gofrestru ar gyfer casgliad trwy ffonio 01495 311556 neu drwy system archebu Fy Ngwasanaethau Cyngor. Bydd y preswylydd yn cael y slot nesaf sydd ar gael ar gyfer casgliad ac yn cael ei hysbysu ynghylch y dyddiad casglu. 

Gellir talu â cherdyn debyd neu gredyd yn ystod yr alwad i'r Ganolfan Gyswllt neu ar-lein trwy system archebu Fy Ngwasanaethau Cyngor. Unwaith y bydd y taliad wedi'i awdurdodi, bydd y casgliad yn cael ei archebu. Bydd derbynebau yn cael eu dyroddi ar gais i breswylwyr trwy’r e-bost neu’r post.

Y mannau casglu ar gyfer eitemau gwastraff swmpus fel arfer fydd man casglu arferol yr eiddo ar gyfer deunyddiau i’w hailgylchu er mwyn hwyluso pethau i’r cerbyd casglu, oni bai bod trefniant wedi cael ei wneud ymlaen llaw rhwng y preswylydd a'r Tîm Gwasanaethau Gwastraff.

5.2 Canslo ac Ad-daliadau

Os yw casgliad yn cael ei ganslo cyn 3pm y diwrnod cyn y dyddiad casglu a drefnwyd, rhoddir ad-daliad llawn i breswylwyr. Os yw casgliad yn cael ei ganslo ar ôl 3pm y diwrnod cyn y dyddiad a drefnwyd ni roddir ad-daliad.

Os nad yw'r gweithredwyr casglu’n gallu casglu'r eitemau am unrhyw reswm, er enghraifft oherwydd tywydd garw, bydd y gweithredwyr yn ceisio casglu'r eitemau y diwrnod gwaith canlynol. Yn yr achosion hyn, os yw'r preswylydd yn dewis canslo'r casgliad, rhoddir ad-daliad llawn. 

Ni roddir unrhyw ad-daliad os, am unrhyw reswm, yw'r gweithredwyr casglu’n mynd i’r eiddo ac yn canfod:
	
•	Nad yw'r eitemau wedi cael eu cyflwyno yn y man casglu y 			cytunwyd arno. 
•	Bod yr eitemau wedi cael eu cyflwyno yn y fath fodd fel nad yw'r gweithredwyr yn gallu casglu'r eitemau’n ddiogel.  
•	Bod yr eiddo dan glo, a bod y gweithredwyr casglu’n methu â chael mynediad; neu
•	Fod cwmni / ffynhonnell arall wedi casglu'r eitemau.

6.0 Casgliadau â Chymorth

Gall preswylwyr sy’n methu, boed dros dro neu'n barhaol, â chael mynediad at wasanaethau wrth ymyl y ffordd oherwydd eu habledd cyfyngedig, ac sydd â neb arall i helpu, wneud cais am gasgliadau â chymorth, heb gynnwys gwastraff gwyrdd. Nid yw'r gwasanaeth ar gael os oes preswylwyr abl yn byw yn yr un cyfeiriad a dim ond os ystyrir bod y man casglu’n ddiogel ac yn hygyrch i'r criw y gellir ei ddarparu.

Gall preswylwyr gofrestru ar gyfer casgliadau â chymorth trwy Fy Ngwasanaethau Cyngor yn https://www.blaenau-gwent.gov.uk/cy/preswylwyr/gwastraff-ac-ailgylchu/casgliadau-a-chymorth/ neu drwy ffonio 01495 311556.

Bydd gofyn rhoi cadarnhad o'r canlynol wrth wneud cais am gasgliadau â chymorth:

•	Rheswm dros wneud cais.
•	Manylion unrhyw un arall sy'n byw ar yr un aelwyd.
•	Rhesymau pam nad yw unrhyw feddianwyr eraill yn gallu symud y gwastraff a/neu’r deunyddiau i’w hailgylchu.
•	Pa wasanaethau y mae ar yr ymgeisydd angen cymorth gyda hwy.


Bydd angen i ymgeiswyr lenwi ffurflen, Atodiad 5, i gadarnhau eu cymhwystra ar gyfer y cynllun. Fel rhan o'r broses, bydd aelod o'r Tîm Gwasanaethau Gwastraff yn cysylltu â'r ymgeisydd neu’n ymweld â hwy i gwblhau'r cais am gasgliadau â chymorth. Bydd y cyswllt neu'r ymweliad hwn yn cynnwys cytuno ar fan casglu addas lle gall y preswylydd gyflwyno ei wastraff y tu allan i'r tŷ, yn amodol ar asesiad risg Iechyd a Diogelwch. Os ystyrir bod y man casglu a awgrymir yn anniogel ac yn anhygyrch i'r criw, gellir gwrthod y casgliadau â chymorth oni bai bod modd cytuno ar fan casglu addas.

[bookmark: _Hlk210292308]Ar ôl cael y cais wedi'i gwblhau, mae'r cyngor yn cynnal asesiad risg safle-benodol o'r eiddo. Os cymeradwyir Casgliadau â Chymorth gan y cyngor, yna cytunir ar fan casglu addas yn yr eiddo gyda'r deiliad tŷ, a dylid trefnu bod mynediad ar gael i'r criw casglu o 07.00 o'r gloch ar y diwrnod casglu. Os ceir, yn dilyn asesiad risg, bod ffordd fynediad at eiddo y trefnwyd Casgliadau â Chymorth ar ei gyfer yn cael ei hystyried yn rhy bell neu'n anniogel e.e. oherwydd tyllau neu rwystrau ac ati, yna ni fydd y gwasanaeth Casgliadau â Chymorth yn cael ei gynnig.

Bydd preswylwyr y mae arnynt angen casgliadau â chymorth dros dro, er enghraifft yn ystod cyfnod pan ydynt yn dod dros lawdriniaeth, yn cytuno am faint o amser y mae angen cymorth arnynt, a bydd y cymorth yn cael ei derfynu'n awtomatig ar ôl y dyddiad hwnnw. Os oes angen cymorth ar breswylwyr am gyfnod hwy nag y cytunwyd arno’n wreiddiol, bydd yn ofynnol iddynt ailymgeisio.

Unwaith y bydd y casgliadau â chymorth wedi'u sefydlu, bydd y man casglu’n cael ei gadarnhau gyda'r criwiau priodol. Bydd asesiad risg yn cael ei gynnal os ystyrir bod hyn yn angenrheidiol, er mwyn sicrhau diogelwch y criwiau casglu. 

Dylai preswylwyr ganiatáu deng niwrnod gwaith i gael cyswllt er mwyn cadarnhau'r casgliadau â chymorth.

7.0 Casgliadau a gollwyd

Dylai'r preswylydd roi gwybod am gasgliadau a gollwyd trwy Fy Ngwasanaethau Cyngor yn www.blaenau-gwent.gov.uk neu drwy ffonio 01495 311556. Bydd y gwiriadau priodol yn cael eu gwneud i ganfod a yw'r cerbyd wedi casglu o stryd y casgliad y rhoddwyd gwybod ei fod wedi cael ei golli, ac os profir mai felly yr oedd hi, ni fydd y criw yn dychwelyd i'r eiddo i gasglu'r gwastraff y rhoddwyd gwybod amdano.


8.0 Iechyd a Diogelwch

Disgwylir i bob Gweithredwr Gwasanaethau Gwastraff wisgo'r Cyfarpar Diogelu Personol (PPE) angenrheidiol i gyflawni eu rôl bob amser. Mae hyn yn cynnwys dillad llachar fflwroleuol, menig, esgidiau â blaenau dur a throwsus balistig. Bydd pob Gweithredwr Gwasanaethau Gwastraff yn cael hyfforddiant iechyd a diogelwch gorfodol yn rheolaidd ar ôl eu sefydlu.


9.0 Polisïau Ychwanegol y Gwasanaeth Gwastraff

Ceir rhagor o wybodaeth yn y polisïau a restrir isod.

· Polisi Gweithredol Canolfannau Ailgylchu Gwastraff y Cartref



Adran Gwasanaethau Gwastraff

Dyddiad cymeradwyo	Mawrth 2025
Dyddiad adolygu	 	Gorffennaf 2026
[Teipiwch destun]

Gweithdrefn Gorfodi Gwastraff a Adewir Wrth Ochr Biniau 	     - (Atodiad 1)

Anfon llythyr gwybodaeth / taflen wybodaeth at breswylwyr yn esbonio'r rheolau ar gyfer defnyddio biniau ar olwynion, gwasanaethau ailgylchu wrth ymyl y ffordd a beth i'w wneud os oes angen rhagor o wybodaeth ar breswylwyr. 





Digwyddiad Cyntaf o ran cyflwyno gwastraff gormodol

Bydd y criw gwastraff yn adnabod gwastraff gormodol ac yn gosod tag ar finiau ar olwynion sydd â gwastraff ychwanegol ar ben neu wrth ymyl y bin.
Gosodir tag ar y bin ar olwynion ac mae bagiau gwastraff ychwanegol yn cael eu tagio. Mae'r bin yn cael ei wacau ond nid yw'r gwastraff ychwanegol ar ben neu wrth ymyl y bin yn cael ei gasglu. Gwneir atgyfeiriad at Wardeniaid Gorfodi ar gyfer camau gorfodi dilynol. Os oes gwastraff yn dal i fod yn bresennol yn ystod ymweliad dilynol gan Warden, tynnir ffotograff o'r bin / gwastraff, ac ysgrifennir nodiadau mewn llyfr cofnodion. Bydd y Warden yn mynd ag unrhyw wastraff dros ben i’w wirio am dystiolaeth. Cyflwynir llythyr i'r preswylydd. Bydd atgyfeiriad arall ar gyfer yr un fangre gan griwiau casglu am bod gwastraff gormodol wedi cael ei gyflwyno’n arwain at fonitro rhagweithiol gan y Wardeiniaid Gorfodi am 6 mis.




	








	



Monitro rhagweithiol cam cyntaf gan Wardeniaid 

Gosod tag ar finiau ar olwynion sydd â gwastraff ychwanegol ar ben neu wrth ymyl y bin a gwaredu bagiau sbwriel gormodol. Dyroddi hysbysiad Adran 46 i’r preswylydd os yn briodol.
 Bydd Wardeniaid Gorfodi yn monitro mangreoedd am chwe mis cyn casglu gan griwiau ac yn gosod tag ar y bin ar olwynion os adnabyddir gwastraff gormodol. Tynnir ffotograff o'r bin / gwastraff, ac ysgrifennir nodiadau mewn llyfr cofnodion. Mae'r bin yn cael ei wacau gan griwiau, ond bydd Wardeniaid yn mynd â gwastraff gormodol i’w wirio am dystiolaeth. Dyroddir hysbysiad Adran 46 (Deddf Diogelu’r Amgylchedd 1990) i'r preswylydd os yn briodol, â llaw neu â danfoniad cofnodedig, a bydd dyletswydd gyfreithiol arnynt i wahanu eu gwastraff. 







	








Monitro rhagweithiol ail gam

Mae'r fangre’n cael ei monitro am 6 mis ar ôl dyroddi hysbysiad Adran 46 ac os adnabyddir trosedd pellach, dyroddir hysbysiad cosb benodedig o £100 i'r preswylydd os yn briodol.
Ar ôl dyroddi hysbysiad Adran 46, bydd Wardeniaid Gorfodi yn monitro mangreoedd am chwe mis cyn casglu gan griwiau ac yn gosod tag ar y bin ar olwynion os adnabyddir gwastraff gormodol. Tynnir ffotograff o'r bin / gwastraff, ac ysgrifennir nodiadau mewn llyfr cofnodion. Mae'r bin yn cael ei wacau gan griwiau, ond bydd Wardeniaid yn mynd â gwastraff gormodol i’w wirio am dystiolaeth. Rhoddir hysbysiad cosb benodedig i'r preswylydd os yn briodol, trwy law neu ddanfoniad cofnodedig, a bydd dyletswydd gyfreithiol arnynt i wahanu eu gwastraff. Os yw'r preswylydd yn methu â thalu'r hysbysiad cosb benodedig, eir ar ôl yr achos trwy'r llysoedd.













Deunyddiau Ailgylchadwy mewn Gwastraff Gweddillol – (Atodiad 2)


Anfonir taflen wybodaeth at yr holl breswylwyr yn esbonio'r rheolau ar gyfer defnyddio biniau ar olwynion/bagiau duon a gwasanaethau ailgylchu wrth ymyl y ffordd, ac yn rhoi cyngor os oes angen rhagor o wybodaeth ar breswylydd. 




Tynnir ffotograff o’r deunyddiau i’w hailgylchu yn y bin ar olwynion neu mewn bagiau duon, eir ag unrhyw dystiolaeth sydd ar gael, a gwneir nodiadau mewn llyfr cofnodion. Mae llythyr yn cael ei bostio neu ei ddanfon at y preswylydd yn esbonio bod deunyddiau i'w hailgylchu wedi cael eu canfod yn y bin ar olwynion neu mewn bagiau duon. Bydd disgwyl i'r preswylydd waredu eu gwastraff a'u deunyddiau i’w hailgylchu yn y modd cywir yn barod ar gyfer y casgliad nesaf.


Digwyddiad Cyntaf

Mae llythyr yn cael ei bostio at y preswylydd gyda gwybodaeth am ddeunyddiau i’w hailgylchu a ganfuwyd yn y bin ar olwynion neu mewn bagiau duon.


	








Ail Ddigwyddiad

Os yw preswylwyr yn parhau i roi deunyddiau i’w hailgylchu mewn bin ar olwynion neu fagiau duon dyroddir 2il lythyr a hysbysiad Adran 46 iddynt.
Tynnir ffotograff o’r deunyddiau i’w hailgylchu yn y bin ar olwynion neu mewn bagiau duon, eir ag unrhyw dystiolaeth, a gwneir nodiadau mewn llyfr cofnodion. Dyroddir llythyr cam 2 a hysbysiad Adran 46 (Deddf Diogelu’r Amgylchedd 1990) i’r preswylydd sy'n nodi bod dyletswydd gyfreithiol ar y preswylydd i wahanu eu deunyddiau i’w hailgylchu oddi wrth eu gwastraff gweddilliol (bagiau duon). 






	
	






Trydydd Digwyddiad

Dyroddi Hysbysiad Cosb Benodedig o £100 i’r preswylydd, y gellir apelio yn ei erbyn.
Os yw'r preswylydd wedi torri'r hysbysiad Adran 46, dyroddir hysbysiad cosb benodedig (FPN) i'r preswylydd. Bydd peidio â thalu’n achosi i’r awdurdod fynd ar ôl yr hysbysiad cosb benodedig trwy'r llysoedd. Bydd ffeil yr achos, a fydd yn cynnwys tystiolaeth ffotograffig a datganiadau tystion, yn cael ei defnyddio mewn achos llys.


	



Camosod Gwastraff - (Atodiad 3)
Anfonir taflen wybodaeth a llythyr at yr holl breswylwyr lleol lle mae croniadau sylweddol o wastraff yn cael eu gosod mewn mannau casglu answyddogol gan esbonio'r rheolau ar gyfer defnyddio biniau ar olwynion/bagiau duon a gwasanaethau ailgylchu wrth ymyl y ffordd, a chan roi cyngor os oes angen rhagor o wybodaeth ar breswylydd. Bydd digwyddiadau unigol yn golygu bod tramgwyddwyr yn cael y llythyr rhybuddio cam cyntaf heb ymgysylltu ymlaen llaw.  








Tynnir ffotograff o gynwysyddion, bagiau duon a gwastraff, a gwneir nodiadau mewn llyfr cofnodion. Mae llythyr yn cael ei bostio neu ei ddanfon at y preswylydd yn esbonio bod eu gwastraff wedi cael ei ganfod mewn lleoliad amhriodol. Bydd tystiolaeth teledu cylch cyfyng yn cael ei defnyddio lle y bo'n briodol i ddal ymddygiad tramgwyddus. Bydd disgwyl i'r preswylydd waredu eu gwastraff a'u deunyddiau i’w hailgylchu yn y modd cywir yn barod ar gyfer y casgliad nesaf.

Digwyddiad Cyntaf

Mae llythyr yn cael ei bostio at y preswylydd gyda gwybodaeth am gasgliadau sy’n esbonio bod eu gwastraff wedi cael ei ganfod mewn lleoliad amhriodol.


	









Ail Ddigwyddiad

Os yw preswylwyr yn parhau i osod gwastraff mewn lleoliadau amhriodol dyroddir 2il lythyr a hysbysiad Adran 46.
Tynnir ffotograff o gynwysyddion, bagiau duon a gwastraff, a gwneir nodiadau mewn llyfr cofnodion. Dyroddir llythyr cam 2 a hysbysiad Adran 46 (Deddf Diogelu’r Amgylchedd 1990) i’r preswylydd sy'n nodi bod dyletswydd gyfreithiol ar y preswylydd i osod eu gwastraff i'w gasglu mewn lleoliad penodedig ar amser a diwrnod penodedig. 




	
	






Os yw'r preswylydd wedi torri'r hysbysiad Adran 46, dyroddir hysbysiad cosb benodedig (FPN) i'r preswylydd. Bydd peidio â thalu’n achosi i’r awdurdod fynd ar ôl yr hysbysiad cosb benodedig trwy'r llysoedd. Bydd ffeil yr achos, a fydd yn cynnwys tystiolaeth ffotograffig a datganiadau tystion, yn cael ei defnyddio mewn achos llys.
Trydydd digwyddiad

Dyroddi hysbysiad cosb benodedig o £100 i’r preswylydd, y gellir apelio yn ei erbyn


	





	Casglu Gwastraff Swmpus – (Atodiad 4)
	



	
	Nifer yr Eitemau


	Bag o Deganau Plant
	1

	Bag o Garped
	1

	Barbeciw
	1

	Bath (Dur)
	1

	Bath (Plastig)
	1

	Beic
	1

	Beic Ymarfer
	1

	Bwrdd
	1

	Bwrdd coffi
	1

	Bwrdd Ffôn
	1

	Bwrdd Smwddio
	1

	Bwrdd Ymbincio
	1

	Cabinet
	1

	Cabinet Ffeilio
	1

	Cabinet wrth ochr y gwely
	1

	Cabinet Ystafell Ymolchi
	1

	Cadair freichiau
	1

	Cadair Swyddfa / Chwarae Gemau
	1

	Cadeiriau 1 hyd at 6 (Bwyta/Cegin)
	1

	Cawell anifeiliaid anwes
	1

	Cês Dillad
	1

	Cist ddroriau
	1

	Coets Gadair
	1

	Cot/Gwely Plentyn
	1

	Desg
	1

	Desg Gyfrifiadur
	1

	Dodrefn Ystafell Wydr 3 Darn
	3

	Dresel
	1

	Drws Mewnol neu Allanol
	1

	Drych Mawr
	1

	Ffenestr (Un)
	1

	Ffrâm o Amgylch Lle Tân
	1

	Ffwrn Ficrodon
	1

	Gwaelod Gwely
	1

	Gwaelodion Gwelyau Bync
	2

	Llithren
	1

	Lloriau Laminedig
	6

	Matres
	1

	Monitor cyfrifiadur
	1

	Nythaid o Fyrddau
	1

	Otoman
	1


 




Atodiad 3 (parhad)


	Atodiad 4 (parhad)

	

	Peiriant Golchi
	1

	Peiriant golchi llestri
	1

	Peiriant Rhedeg
	1

	Peiriant Sychu Dillad
	1

	Peiriant Trawsymarfer
	1

	Pen Gwely
	1

	Polyn/Rheiliau Llenni 
	1

	Popty/Ffwrn
	1

	Pwffe / Stôl
	1

	Rỳg
	1

	Rheiddiadur
	1

	Rhesel Cryno Ddisgiau
	1

	Rhewgell
	1

	Rhewgell-rewgist (ac eithrio mewn arddull Americanaidd)
	1

	Rhewgell-rewgist (mewn arddull Americanaidd)
	4

	Rhewgist
	1

	Rholyn o Garped (Fesul Ystafell)
	3

	Sedd Car i Blant
	1

	Seidbord
	1

	Seld Lyfrau
	1

	Sgrîn Cawod
	1

	Sied/Tŷ Gwydr (Rhaid Ei D(d)atgymalu)
	5

	Siglen
	1

	Sinc
	1

	Soffa 2/3 sedd
	1

	Swît 3 Darn
	3

	Swît Gornel
	3

	Swît Ystafell Ymolchi
	3

	Tanau Trydan / Nwy (Heb Botel Nwy)
	1

	Teledu
	1

	Toiled
	1

	Trampolîn
	1

	Uned Dal Teledu
	1

	Uned Gornel
	1

	Uned wal
	1

	Wardrob
	1




Ffurflen Gais ar gyfer Casgliadau â Chymorth – (Atodiad 5)
Mae’r gwasanaethau gwastraff yn cynnig gwasanaeth casgliadau â chymorth i breswylwyr sy’n methu, dros dro neu’n barhaol, â chyflwyno eu Gwastraff/Deunyddiau i’w Hailgylchu yn y man casglu dynodedig, ac eithrio gwasanaethau Gwastraff Gwyrdd a Gwastraff Swmpus.
Mae casgliad â chymorth yn golygu y bydd y criwiau gwastraff/ailgylchu yn casglu cynwysyddion a'ch bin ar olwynion/bagiau duon o le mwy cyfleus i'r preswylydd, yn unol â'r polisïau priodol.
Er mwyn bod yn gymwys ar gyfer y gwasanaeth hwn, rhaid bod holl ddeiliaid yr aelwyd yn methu â chyflwyno eu gwastraff a'u deunyddiau i’w hailgylchu yn y man casglu dynodedig.
Mae'r gwasanaeth hwn yn cael ei gynnig i Breswylwyr: 
· Sy’n dioddef salwch sy'n effeithio ar symudedd 
· Sydd ag anabledd sy'n effeithio ar symudedd
· Sydd heb unrhyw bersonau abl yn byw yn yr eiddo
Ar ôl cael y cais wedi'i gwblhau, bydd y Gwasanaethau Gwastraff yn ei adolygu i sicrhau bod yr holl feini prawf wedi'u bodloni a bydd aelod o'r Tîm Gwastraff yn cysylltu â chi i drafod eich cais, a allai arwain at fod angen ymweliad â’r cartref a chynnal asesiad risg safle-benodol o'r eiddo. Os yw Casgliadau â Chymorth yn cael eu cymeradwyo gan y cyngor, yna cytunir ar fan casglu addas yn yr eiddo gyda'r deiliad tŷ, a dylid trefnu bod mynediad ar gael i'r criw casglu o 07.00 o'r gloch ar y diwrnod casglu. Os ceir, yn dilyn asesiad risg, bod ffordd fynediad at yr eiddo’n cael ei hystyried yn rhy bell neu'n anniogel e.e. oherwydd cyflwr y ffordd fynediad neu rwystrau ac ati, yna ni fydd y gwasanaeth Casgliadau â Chymorth yn cael ei gynnig.
Mae CBS Blaenau Gwent yn casglu'r wybodaeth a ddarperir gennych i benderfynu a oes gennych hawl i gasgliadau â chymorth. Ni fyddwn yn rhannu unrhyw wybodaeth bersonol, oni bai bod dyletswydd gyfreithiol arnom i wneud hynny. Os oes angen, gellir cynnal gwiriadau perthnasol gydag adrannau eraill y Cyngor, yn unol â'r broses ymgeisio.
(Angen Gwerth) Datganiad
· Yr wyf yn cadarnhau fy mod wedi darllen a deall yr uchod
Amdanoch Chi

Dywedwch wrthym beth yw enw a chyfeiriad y sawl y mae angen Casgliadau â Chymorth arnynt os gwelwch yn dda
Enw Cyntaf:
Cyfenw:
Atodiad 5 (Parhad)
Cyfeiriad yr Eiddo 
Cyfeiriad:
Cod Post:
Rhif Ffôn:
A yw'r casgliad ar eich cyfer chi ynteu rhywun arall?
· Ar fy nghyfer i
· Ar gyfer rhywun arall 

Ynglŷn â'r Aelwyd 

Pam fod angen Casgliadau â Chymorth arnoch? 
[bookmark: _Hlk188353381]……………………………………………………………………………………………………………………………………………………………………………………
A oes unrhyw un arall (e.e. aelod o'r teulu, ffrind, cymydog, gofalwr) sy'n gallu rhoi'r deunyddiau i’w hailgylchu/gwastraff allan i'w c/gasglu wrth ymyl y ffordd? 
· Oes
· Nac oes
Os Oes, pam nad ydynt yn gallu helpu gyda chyflwyno'r deunyddiau i’w hailgylchu/gwastraff wrth ymyl y ffordd? 
……………………………………………………………………………………………………………………………………………………………………………………
Beth yw eich perthynas â'r person? 
· Teulu 
· Cyfaill 
· Cymydog 
· Arall 
Manylion eraill: 

Ydyn nhw'n gwybod eich bod chi'n gwneud y cais hwn ar eu rhan? 
· Ydynt
· Nac ydynt
Rhowch fanylion y sawl sy'n gwneud y cais os gwelwch yn dda 
Enw Cyntaf:
Cyfenw:
Cyfeiriad:
Cod Post:
Cyfeiriad E-bost:
Rhif Ffôn:


Cadarnhewch y sawl a ffefrir fel yr unigolyn i gysylltu â hwy i drafod y cais hwn? 
……………………………………………………………………………………………………………………………………………………………………………………


Atodiad 5 (parhad)

Pam fod angen casgliadau â chymorth arnoch? 
…………………………………………………………………………………………………………………………………………………………….

A oes unrhyw un arall (e.e. aelod o'r teulu, ffrind, cymydog, gofalwr) sy'n gallu rhoi'r deunyddiau i’w hailgylchu/gwastraff allan i'w c/gasglu wrth ymyl y ffordd?
· Oes
· Nac oes
Os Oes, pam nad ydynt yn gallu helpu gyda chyflwyno'r deunyddiau i’w hailgylchu/gwastraff wrth ymyl y ffordd? 
…………………………………………………………………………………………………………………………………………………………….

A oes unrhyw anifeiliaid yn yr eiddo?
· Oes
· Nac oes
Cadarnhewch –
· Ci/
· Arall (Cadarnhewch yr anifail)
Pa wasanaethau y mae arnoch angen cymorth gyda hwy?
· Blychau/Sachau Ailgylchu 
· Gwastraff Bwyd 
· Bin ar Olwynion/Bagiau Duon
· Casgliadau Hylendid/Cewynnau


Ar ôl ei chwblhau, dychwelwch y ffurflen hon i’r cyfeiriad canlynol: -

Cyngor Bwrdeistref Sirol Blaenau Gwent
Gwasanaethau Gwastraff
Depo Canolog
Ystâd Ddiwydiannol Barleyfields
Brynmawr
Gwent
NP23 4YF
Atodiad 5 (parhad)


Ar gyfer defnydd y swyddfa yn unig

Ffurflen Gais ar gyfer Casgliadau â Chymorth – Criw/Warden/Swyddog

Enw llawn: ........................................................................................
Cyfeiriad:............................................................................................................................................................................................................................................................................................................................................................
Cod Post: 
……………………………………………………………………………..
Ffôn:
……………………………………………………………………………..
Symudol:
……………………………………………………………………………..
Gwasanaeth y mae ei angen:

Blychau/bagiau ailgylchu                                                              

Cadi gwastraff bwyd                                                                     

Bin/bagiau duon                               

Am ba mor hir fydd angen y cymorth?

Yn barhaol     		

Dros dro                 

Os mai dros dro, nodwch am faint o amser:

…………………………………………………………………………….


Atodiad 5 (parhad)

Man casglu a awgrymir: ..........................................................................................................
....................................................................................................................................................................................................................

A yw'r man casglu a awgrymir yn peri risg bosibl i iechyd a diogelwch criwiau?

Ydy / Nac ydy

Os ydyw, rhowch fanylion pam, rhowch fanylion y cynhwysydd addas a lleoliad y man casglu.
……………………………………………………………………………………………………………………………………………………………………………………………………………………………………………………………………………………………………………………

Llofnod

Swyddog:
…………………………………………………………………………….
Goruchwyliwr Gwastraff: .......................................................................................
Criw Casglu Deunyddiau i’w Hailgylchu: .......................................................................................
Criw Casglu Sbwriel: .......................................................................................

Dyddiad:
……………………………………………………………………………

